
GOUVÈNÈ CUOMO ANONSE PWOLONGASYON PWOGRAM APRANN - NAJE 

POU SÈVI 1,000 TIMOUN ANPLIS NAN PARK ETA YO PANDAN ETE SA 
 
 
Gouvènè Andrew M. Cuomo jodia te anonse ke Eta New York pral bay pwogram 
aprann naje gratis a 1,000 timoun adisyonèl pandan ete sa a nan park New York yo. Yo 
ofri pwogram nan grasa yon patenarya ant Biwo Park, Rekreyasyon ak Prezèvasyon 
Istorik Eta New York; Kwawouj Ameriken; Fondasyon National Swimming Pool; Spa 
Nòdès ak Fondasyon Pool Association ak Depatman Sante Eta New York.  
 
“Pwogram Aprann-Naje a se yon gwo fason pou timoun yo vin abitye avèk dlo epi 
renmen aktivite ansekirite anplennè yo ak nan fason ki responsab,” Gouvènè Cuomo te 
deklare. “Ansanm avèk patnè prive ak non-pwofi yo, nap plis pase double pwogram nan 
ane sa a pou rive jwenn plis timoun nan eta. Mwen fyè pou m anonse pwolongasyon 
pwogram sa a, e mwen ankouraje tout moun ki enterese pou enskri pou leson gratis 
pandan ete sa a.” 
 
Yo pral bay leson yo nan:  

• Allegany State Park, Konte Cattaraugus; 
• Cayuga Lake State Park; 
• Delta Lake State Park, Konte Oneida; 
• Fort Niagara State Park, Konte Niagara; 
• Grafton Lakes State Park, Konte Rensselaer; 
• Jones Beach State Park, Konte Nassau; 
• Lake Taghkanic State Park, Konte Columbia; 
• Lake Tiorati Beach-Harriman State Park, Konte Orange; 
• Mine Kill State Park, Konte Schoharie; 
• Moreau Lake State Park, Konte Saratoga; 
• Roberto Clemente State Park, Bronx; 
• Saratoga Spa State Park, Konte Saratoga; 
• Taughannock Falls State Park, Konte Tompkins; 
• Thompson’s Lake Campground-Thacher State Park; Konte Albany; ak 
• Wildwood State Park, Konte Suffolk. 

 
Pwogram nan gratis e enskripsyon alavans obligatwa. Pou jwenn plis enfòmasyon sou 

lokasyon yo, orè ak kijan pou enskri, vizite paj Learn-to-Swim nan www.nysparks.com.  
 
“Nou kontan paske ane sa a, avèk sipò patnè kontinyèl yo, nap plis pase double gwosè 
pwogram nan,” te deklare Komisyonè Park Eta Rose Harvey, ki te akeyi timoun ak 
fanmi yo nan yon aktivite Aprann-Naje nan Taughannock Falls State Park nan Vil 
Ulysses. “Nou te ajoute 15 oswa plis pwogram Aprann-Naje, kote nou prevwa pou 
aprann plis pase 1,000 timoun naje pandan ete sa, enkli anpil lòt nan zòn riral yo ki te 
gen mwens opòtinite pou leson naje.”  
 
National Swimming Pool Foundation ak Northeast Spa & Pool Association (NESPA) 
Fondasyon an te bay $15,000 pou konpanse anplwaye ak depans pwogram nan pou 
pèmèt Park Eta yo ofri klas naje gratis. Kwawouj Ameriken bay fòmasyon a NYS Park 
lifeguards pou l jwenn sètifikasyon Enstriktè Sekirite Dlo (WSI). Sipò sa a te pèmèt 
sètifikasyon apeprè 22 enstriktè Sekirite Dlo adisyonèl. Anplwaye sovtaj ki aktyèlman 
posede sètifikasyon WSI pral ede bay tou plis opòtinite pou leson naje. Sezon 2015 lan 
pral wè pwogram ki varye soti nan leson naje a prezantasyon sekirite dlo nan 15 
lokasyon, ak devlope sou enstriksyon ke yo ofri nan etablisman park eta yo nan kad 
pwogram ki òganize pa kan ete, minisipalite ansanm avèk lòt patnè òganizasyon yo. 
 
“Pisin ak plaj Eta New York ofri gwo opòtinite pou rafrechi pandan jou ete cho yo, men 
sèlman si yo apresye an tout sekirite,” te deklare Komisyonè Sante Eta New York Dr. 
Howard Zucker. “Pwogram Aprann-Naje a bay timoun New York yo fondasyon nan 
teknik naje ak akwatik yo bezwen pou ede asire ke tout moun rete ansekirite pandan yo 
te nan dlo a.” 
 
“Kwawouj fyè pou l kolabore avèk New York State Parks pou aprann anpil timoun naje 
ak aprann sou sekirite dlo pandan ete sa a,” te deklare Connie Harvey, Direktè Inisyativ 
American Red Cross Centennial. “Pwogram Aprann-Naje nou an abilite timoun yo avèk 
konpetans sekirite dlo pandan lontan, e nou kontan pou n sipòte kwasans kontinyèl li 
nan Eta New York.” 
 
Enskripsyon pou pwogram Aprann-Naje pou timoun yo ouvè pou tout moun kap patisipe 
nan park Eta New York yo. Yo envite paran patisipan yo pou enskri alavans kòm espas 
yo limite e yo prevwa pou yo ranpli rapidman. Chak pwogram naje dire apeprè 40 a 45 
minit e patisipan yo ki enskri nan leson sa yo pral resevwa yon livrè Akonplisman ak yon 
twous Aprann-Naje ki gen ladan yon sakado, mayo ak boutèy dlo nan fen pwogram 
nan. Pifò pwogram yo fèt pou timoun yo ki gen laj 5-10, men orè ane sa a gen ladan 
pwogram pou timoun pitit yo nan de park, ak prezantasyon sekirite dlo debaz nan twa 
camping parks.  
 
“Gouvènman, òganizasyon non-pwofi ak endistri a te vini ansanm pou kreye najè 
enteresan,” te deklare Thomas M. Lachocki, Ph.D., PDG avèk NSPF, fondatè Kanpay 
Etap nan Naje. “Rezilta a se pral amitye, souvni pandan lontan ak timoun ki pi 
ansekrite.” 
 
“Nou fyè pou n kontinye patenarya nou avèk sistèm Park Eta New York e mwen kontan 

pou m wè pwogram Aprann-Naje a grandi yon fwa ankò ane sa a,” te deklare Clive 
Ensher, Prezidan Fondasyon NESPA. “Pwolonje pwogram nan bay yon gwo opòtinite 
pou bay plis timoun teknik sovtaj nan dlo ansanm avèk amou pou naje ak egzèsis.”  
 
Biwo Pak, Lwazi ak Konsèvasyon Istorik Eta New York sipèvize 180 pak ak 35 espas 
istorik eta a, epi gen 62 milyon moun ki vizite yo chak ane. Yon etid pa twò lontan de sa 
te jwenn New York State Parks jenere $1,9 milya nan aktivite ekonomik chak ane epi 
sipòte 20,000 djòb. Pou jwenn plis enfòmasyon sou nenpòt nan zòn lwazi sa yo, rele 
518-474-0456, oswa vizite www.nysparks.com, konekte sou Facebook, oswa swiv nou 
sou Twitter. 

